
Bosna i Hercegovina 

Federacija Bosne i Hercegovine

Kanton Središnja Bosna / Srednjobosanski kanton

KANTONALNI SUD NOVI TRAVNIK

Broj: 006-0-K-07-000 010
Novi Travnik, 24.05.2007. godine

                                     U  IME  FEDERACIJE  BOSNE I HERCEGOVINE!


Kantonalni sud Novi Travnik, u vijeću sastavljenom od sudaca Slavko Marić – predsjednik vijeća, te Darmin Avdić i Sadik Lendo – članovi vijeća, uz sudjelovanje zapisničara Bose Zlatunić, u kaznenom predmetu protiv optuženika Muje Jahića, zbog produženog kaznenog djela „teške krađe“ iz čl. 287 st. 1 točka a/ KZ F BiH u svezi sa čl. 31 istog zakona, na pretresu za izricanje kazneno-pravne sankcije održanom dana 24.05.2007. godine, na kojem pretresu je nazočan bio optuženik Mujo Jahić i zastupnica optužbe kantonalna tužiteljica Kantonalnog tužiteljstva Travnik Jasna Šimunović, donio je istoga dana i javno objavio slijedeću:

                                                     P  R  E  S  U  D  U
Optuženi: 
                MUJO JAHIĆ,  sin Nijaza i majke Vahide rođ. Behlić, rođen 19.2.1987. godine u mjestu Kukavice – općina Kupres, nastanjen u Ulici Voznik VI bb u Bugojnu, bez zanimanja, neoženjen, završio osam razreda osnovne škole, živi sa roditeljima, po narodnosti Bošnjak, državljanin BiH, po vlastitom kazivanju loših materijalnih prilika, ranije kažnjavan:
-presudom Općinskog suda Travnik broj Km-156/04 od 18.12.2004. godine, izrečena mu odgojna mjera „upućivanje u odgojnu ustanovu od šest mjeseci do tri godine“, zbog počinjenog kaznenog djela iz čl. 267 st. 4 tada važećeg KZ F BiH,

-presudom Općinskog suda Bugojno broj K-430/05 od 13.1.2006. godine, izrečena mu uvjetna osuda sa utvrđenom kaznom od tri mjeseca u vremenu provjeravanja od jedne godine, zbog počinjenog kaznenog djela iz čl. 286 st. 2 tada važećeg KZ F BiH,

-presudom Općinskog suda Bugojno broj 046-0-K-06-000124 od 13.10.2006. godine, izrečena mu uvjetna osuda od tri mjeseca u vremenu provejravanja od jedne godine, zbog počinjenog kaznenog djela iz čl. 184 st. 2 tada važećeg KZ F BiH,
K R I V     J E
Što je:

Zajedno i po prethodnom dogovoru sa optuženikom Aldinom Grižićem, u odnosu na kojeg je kazneni postupak razdvojen, u namjeri pribavljanja protupravne imovinske koristi za sebe:

1. Dana 18.3.2006. godine, oko 22,30 sati, u Ul. Šehitluci u Bugojnu – općina Bugojno, na parking prostoru prišao parkiranom putničkom motornom vozilu marke Golf, registarskih oznaka 270-A-432 vlasništvo Edina Borića, pa nakon što je optuženik Aldin Grižić upotrebom fizičke snage – nogom djelovao u predjelu ručke i brave prednjih lijevih vrata navedenog vozila koju je otkinuo, kroz tako načinjen otvor ušao u unutarnji dio vozila i pomoću šrafcigera odvalio plastičnu oblogu oko boš brave, potom oslobodio kablove i uz pomoć istih vozilo stavio u pogon, zajedno sa imenovanim sjeo u tako upaljeno vozilo koje su sa parking prostora odvezli u pravcu Novog Travnika i ostavili ga na magistralnom pravcu Travnik-Vitez, oštetivši oštećenika Edina Borića za vrijednost otuđenog vozila,

2. Dana 28.4.2006. godine, oko 02,00 sati, u Ul. Begluci II broj 75 u Bugojnu – općina Bugojno, prišao otključanom neispravnom vozilu iz kojeg je zajedno sa optuženikom Aldinom Grižićem oduzeo i prisvojio dva ključa za točkove u obliku križa i dva šrafcigera, nakon toga otišli do garaže vlasništvo nepoznate osobe, uz pomoć ključa od točkova odvalili katanac na vratima garaže i kroz tako načinjen otvor ušli u unutarnji dio garaže koja je bila prazna, potom otišli do garaže vlasništvo Sanela Hodžića i uz pomoć ključa za točkove odvalili katanac na vratima iste, kroz tako načinjen otvor ušli u unutarnji dio garaže u kojoj je bilo parkirano putničko motorno vozilo marke „Peugeot 405“ reg.oznaka 759-M-200, ušli u unutarnji dio vozila koje nije bilo zaključano i uz pomoć nepoznatog predmeta iz ležišta istrgnuli auto-CD kasetofon marke „Philips“ crne boje, potom oduzeli i prisvojili bicikl „Manti-bajk“ marke „Cucle star“ crveno-sive boje koje se nalazilo u garaži, oštetivši na taj način Sanela Hodžića za iznos od 500,00 KM,

3. Dana 29.4.2006. godine, oko 02,00 sati, u Ulici Nugle II u Bugojnu -  općina Bugojno, na parking prostoru prišao vozilu „VW Polo“ reg.oznaka 925-J-403 vlasništvo Azre Hadžiomerović, kroz otključana vrata prtljažnika zajedno sa optuženikom Aldinom Grižićem ušao u vozilo i šrafcigerom djelovao na plastičnu oblogu koja se nalazi ispod upravljača, potom upotrebom fizičke snage polomili boš-bravu u autu nakon čega je Aldin Grižić pomoću kablova vozilo stavio u pogon, da bi se potom istim vozilom odvezli u pravcu mjesta Vrbanja u Bugojnu gdje su sa vozilom udarili u stablo šljive i zaustavili se, nakon čega su izašli iz auta i udaljili se do kuće Aldina Grižića, oštetivši oštećenu za vrijednost otuđenog vozila,

čime je  počinio produženo kazneno djelo „teške krađe“ iz čl. 287 st. 1 točka a/ KZ F BiH u svezi sa čl. 31 istog zakona,
pa  ga sud temeljem navedenih zakonskih odredbi, te uz primjenu odredbi čl. 42, čl. 43 i čl. 49 KZ F BiH, kao i uz primjenu odredbe  čl. 300. ZKP-a  F BiH, 
O  S  U  Đ  U  J  E

na kaznu zatvora u trajanju od šest /6/ mjeseci
Optuženik se sukladno odredbi čl. 212 st. 3 ZKP-a F BiH obvezuje da oštećeniku Sanelu Hodžiću naknadi štetu u iznosu od 500,00 KM. Istodobno se primjenom ranije navedene odredbe oštećenici Edin Borić i Azra Hadžiomerović sa imovinsko-pravnih zahtjevom upućuju na parnični postupak. 

Sukladno odredbi 202 st. 1 ZKP-a F BiH optuženik se obvezuje na plaćanje troškova kaznenog postupka po osnovu paušala i po navedenom osnovu optuženik je sudu dužan isplatiti iznos od 50,00 KM u roku od 15 dana od dana pravomoćnosti presude. 
Zapisničar                                                               PREDSJEDNIK VIJEĆA, SUDAC    

Bosa Zlatunić                                                                            Slavko  Marić

